
Նախաբան 

 

     Ժամանակակից  զարգացած երկրների հանրակրթության կազմակերպման 

հարցերը համեմատելիս մի կողմից՝ նկատում ենք հարուստ բազմազանություն, մյուս 

կողմից՝ բավական շատ ընդհանրություններ: Հաճախ բազմազանության 

տպավորություն են ստեղծում ոչ էական տարբերությունները: Օրինակ՝ մի երկրում 

հանրակրթությունը եռաստիճան է, մյուսում՝ քառաստիճան, կամ մի երկրում 

հանրակրթությունը տասնամյա է, մեկ այլ երկրում՝ տասներկուամյա: Կան 

հանրակրթական առարկաների ցանկի տարբերություններ: Սրանք, իսկապես, 

էական չեն և պատահական չէ, որ ընդհանուր կրթական տարածության ձևավորման 

նպատակով տարբեր երկրների կրթական համակարգերի փոխհամաձայնեցման 

խնդիրներում նմանատիպ հարցերին առանձնակի նշանակություն չի տրվում: Որոշ 

երկրներ ունեն հարուստ կրթական ավանդույթներ ու պատմականորեն ձևավորված 

առանձնահատկություններ, որոնք այդ երկրներում պահպանվում ու զարգացվում են: 

Օրինակ՝ Անգլիայում հանրակրթական կրթօջախները մեծ անկախություն ու 

ազատություն ունեն, այդ երկրի հանրակրթական համակարգը խիստ 

ապակենտրոնացված է: Փոխարենը ֆրանսիականը խիստ կենտրոնացված է/3/ ։ 

Սակայն  բոլոր  տեղերում էլ զարգացնող ուսուցման գաղափարախոսությունը 

կարելի է համարել ժամանակակից մանկավարժության գերիշխող 

գաղափարախոսություններից մեկը։  Ընդ  որում  այդ զարգացնող  ուսուցման  

գլխավոր   գործոններից  մեկը  նախագծային  ուսուցմանը   կարևորություն  տալն է։ 

Համառոտ պատմական ակնարկ նախագծային ուսուցման վերաբերյալ 

     

«Այս մեթոդի հանրաճանաչության հետ 

կապված` մասնագիտական գրականու

թյան մեջ կարելի է հանդիպել նրա շատ 

սահմանումներին։ Սակայն դրանք բոլո

րը հանգում են են այն հիմնավորմանը, 

որ ուսումնական նախագիծը սովորողն

եր- խաղակիցների  միասնական  

ուսումնաճանաչողական, ստեղծական 

կամ խաղային գործունեությունն է, որն 

ունի ընդհանուր նպատակ և համաձայն

եցված միջոցներ,որոնք ուղղված են նա

խագծի սովորողների համար նշանակա

լից ինչոր խնդրի   լուծման ընդհանուր  

արդյունքի հասնելուն»:   

Մ. Յու. Բուխարկինա 

Նախագծային մեթոդը առաջացել է անցյալ դարի 20-ական թվականներին, ԱՄՆ-ում: 

Այն կոչվում էր նաև խնդիրների մեթոդ:  Հեղինակն  է Ջոն Դյուին: 

Նախագծային մեթոդի հիմնադիրները առաջարկում էին  ուսուցուման հիմք ընդունել 

սովորողի ակտիվ գործունեությունը` հաշվի առնելով սովորողի անձնական 

հետաքրքրությունները կոնկրետ այդ թեմայի շուրջ: Էական նշանակություն ուներ 

այն, որ սովորողներին  առաջարկվեն իրական կյանքից վերցված խնդիրներ, որոնք 

կարևոր են իրենց համար: Այս խնդիրների լուծման համար սովորողին  անհրաժեշտ 

կլինի կիրառել ինչպես մինչ այդ ունեցած  գիտելիքները, այնպես էլ նոր գիտելիքներ, 

որոնք նա ձեռք կբերի աշխատանքի ընթացքում: 

Դասավանդողի դերը նախագծի իրականացման տարբեր փուլերում կարող է փոխվել: 

Բոլոր փուլերում էլ նա հանդես է գալիս որպես խորհրդատու, օգնական: Նա 

գիտելիքներ չի փոխանցում, այլ ապահովում է սովորողի ինքնագործունեությունը, 

այսինքն ՝ խորհուրդներ է տալիս, հետևում է ընթացքին, ուղղորդում է…Սովորողի 

դերը նախագծային աշխատանքում էապես տարբերվում է.  պասիվ լսողից նա 

դառնում է ակտիվ մասնակից, հետազոտող, գործունեություն ծավալող: Նա ազատ է 

գործունեության ձևի ու տեսակի ընտրության մեջ: Ռուսաստանում նախագծի մեթոդը 

դեռևս հայտնի էր 1905թ.-ից: Հեղափոխությունից հետո այս մեթոդը ուսումնական 

հաստատություններում սկսվեց  կիրառվել Ն.Ա Կրուպսկայայի անմիջական 

հրամանով: Սակայն մեթոդը քննադատվեց և մինչև 20-րդ դարի 80-ականները չէր 

կիրառվում դպրոցներում: 

   Ծնված լինելով ազատ դաստիարակության գաղափարից` այսօր նախագծի  մեթոդը 

ժամանակակից կրթական համակարգի  անբաժանելի բաղադրիչն է: 

     Շատ հաճախ նախագիծ են անվանում սովորողի ցանկացած ինքնուրույն 

աշխատանքը` ասենք ռեֆերատը կամ հաշվետվությունը: Այսպիսի շփոթմունքից 

խուսափելու համար անհրաժեշտ է տալ նախագծի հստակ սահմանումը. 

Advertisements 

REPORT THIS AD 

Նախագիծը ուղղված է կոնկրետ խնդրի լուծման`օպտիմալ ճանապարհով հասնելով 

նախօրոք նախատեսվող արդյունքներին: Նախագիծը կարող է ներառել  ռեֆերատի, 

հաշվետվության, հետազոտության և սովորողների  ինքնուրույն ստեղծագործական 

աշխատանքների այլ ձևեր, սակայն բացառապես  որպես նախագծի արդյունքին 

հասնելու միջոց: 

Նախագիծը որպես ուսուցման մեթոդ 

Նախագիծը կազմելիս օգտվում ենք կառուցվածքային մոդելի ձևից, համաձայն որի. 

ուսումնական նախագիծը ունի ընդհանուր նպատակ, խնդիրներ, որոնց լուծման 

արդյունքում հասնում են ակնկալվող արդյունքների: 

          Գոյություն ունեն մի շարք դրույթներ, որոնք անհրաժեշտ է հաշվի առնել 

նախագիծն  իրականացնելիս: 

Չենք  կարող, սովորողին,  նախագծի տեսքով առաջարկել աշխատանք, որի 

իրականացման համար նա չունի նախնական գիտելիքներ և հմտություններ: Այլ 

կերպ ասած, նա պետք է ունենա որոշակի պատրաստվածության մակարդակ: Նաև 

անհրաժեշտ է նպատակին հասնելու համար խթանիչ մեթոդներ  կիրառել: Իսկ մեր 

նախագծի նպատակն է`սովորողների զարգացման կազմակերպումը բնության, 

շրջակա  միջավայրի, Երկիր մոլորակին վերաբերող թեմաներով, միջավայրի 

ճանաչողություն: 

    Նախագծի  վրա  աշխատելիս սովորղը  կամ  սովորողների  խումբը   սովորում  են    

սովորել, քննարկել, մեկնաբանել, վերլուծել, այսինքն ձեռք են բերում սովորել 

սովորելու կարողունակություն, որը  ՀՊՉ – ի ութ  կարողունակություններից  մեկն/5/ է։  

Սովորողի համար նախագիծը ստեղծագործական ներուժի առավելագույն բացահայտ

ման հնարավորություն է:       Այն գործունեություն է, որը  հնարավորություն  է տալիս 

 ինքնադրսևորվել թե անհատապես, թե խմբում, փորձել իր ուժերը, ներդնել 

 գիտելիքները, օգուտ բերել, հրապարակել արդյունքը:Այն ուղղված է իրենց՝ 

 սովորողների կողմից ձևակերպված հետաքրքիր խնդրի լուծմանը:Գործունեության 

 արդյունքը՝ որպես խնդրի լուծման  գտնված  ձև ,  ունի  գործնական 

բնույթ և կարևոր է իրենց՝ բացահայտողների համար: 

Իսկ ուսուցչի համար ուսումնական նախագիծը զարգացման ինտեգրատիվ 

 ուսուցողական  միջոց  է ,  ուսուցում  և  դաստիարակություն ,  որոնք  էլ 

 թույլատրում են մշակել ,զարգացնել նախագծման հատուկ հմտություններ, կարողու

թյուններ` նպատակասլացություն, գործունեության պլանավորում, խոհածություն, 

ինքնավերլուծություն, ներկայացում և ինքնաներկայացում, ինչպես նաև 

տեղեկատվության փնտրտուք, ակադեմիական գիտելիքների գործնական կիրառում, 

ինքնակրթություն, հետազոտական և ստեղծական գործունեություն: 

Անձնական  փորձի  օրինակ 

/Դասի  պլան    խմբային  նախագծային  մեթոդով/  

Քանի որ  խմբային նախագծային մեթոդը  երկարատև  գործընթաց է , ապա այն 

իրագործելիս  բազմաթիվ դասեր ենք ունեցել, սակայն միշտ ուշադրության 

կենտրոնում ենք պահել աշխատանքի շարունակականությունը:Հետևաբար 

ներկայացնում եմ մեկ դասի պլան, որի մեջ ներառված են բոլոր մնացած դասերը: 

4-րդ  դասարանում  ձեռնարկեցինք  նախագծի  կատարում՝ ՙՙՙՊահենք, պահպանենք, 

ծաղկեցնենք  մեր  մոլորակը՚՚   թեմայով: 

Նախագիծն իրականացնելիս մեր  առջև դրեցինք ստորև նշված խնդիրները. 

 Սովորղների գործունեության միջոցով անհրաժեշտ hմտությունների և 

կարողությունների  ձևավորում 

 Սովորողների՝ դիտելու, ուսումնասիրելու հմտությունների ձևավորում և 

զարգացում իրական գործունեության միջոցով 

 Շրջակա միջավայրը   դիտումների տվյալները գրանցելու,   եզրակացություններ 

անելու նախնական կարողությունների ձևավորում 

 Աշխարհաճանաչողության զարգացում 

 Խմբով աշխատելու կարողության զարգացում 

 Աշխատանքային գործունեության արդյունքում ուսումնական այլ խնդիրների 

լուծում, ուսումնական նյութերի ստեղծում: 

 Այս  ամենը  հնարավորություն  կտա  սովորողի մոտ ձևավորել 

նախաձեռնողականությունը, կսովորեն  սովորել, միմյանց  սովորեցնել։ 

 

Ցանկացած  նախագծային  աշխատանք  պետք  է  ունենա  նախապատրաստական  

փուլ։ 

 

 

Սովորողներին  ներկայացնում ենք  խնդիրը, առաջարկում  նախ  ինքնուրույն  

մտածել  իրականացվելիք  քայլերը, ապա , ուղղորդիչ  հարցերի  միջոցով, նրանց մոտ  

ձևավորում  խնդրի  լուծման  մոդելը  կամ  ալգորիթմը։ 

Նախագիծը անպայման պետք է ունենա հստակ, իրականանալի նպատակներ:    

Առավել ընդհանուր իմաստով նախագծի նպատակը միշտ  բուն  խնդրի  լուծումն է, 

 սակայն յուրաքանչյուր դեպքում այդ որոշումը կարող է ունենալ սեփական,  

բացառիկ մարմնավորում: Այդ մարմնավորումը նախագծի արդյունքն է, որը  

ստեղծվում է հեղինակի կողմից աշխատանքի ընթացքում և դառնում նախագծի 

 խնդրի լուծման արդյունք:Այսպիսով, խնդրի հստակեցումը, նպատակի  

ձևակերպումը և նախագծի արդյունքի մտահայեցական նկարագրի ստեղծումը նախա

գծի առաջին բնորոշ առանձնահատկություններն են: 

    Հաջորդը նախագծային, հետազոտական աշխատանքի կազմակերպման փուլն է։ 

Այս  ընթացքում սովորողները կիրառում են մտքերի փոխանակում, զրույցի, 

խորհուրդի հարցման և   քննարկման  քայլերը։ Որոշում են, թե որ  խումբը  ինչպես է 

անցկացնի իր հետազոտական աշխատանքը, ինչ քայլեր պետք է անի և թե ինչ  

վերջնարդյունք է հարկավոր ստանալ։ 

      Արդեն վերջին՝ ամփոփման-գնահատման փուլում , սովորողները ամփոփում են 

իրենք նախագծային աշխատանքները, գնահատում ստացած վերջարդյունքները։ 

      Նախագիծը անպայման պիտի ունենա գրավոր մաս` աշխատանքի ընթացքի 

հաշվետվությունը, որում նկարագրվում են աշխատանքի բոլոր փուլերը, առաջացած 

խնդիրներն ու դրանց հաղթահարման միջոցները, վերլուծվում են 

տեղեկատվությունը, կատարված դիտարկումներն ու փորձարարությունները, 

ամփոփվում են արդյունքները, արվում հետևություններ, պարզաբանվում նախագծի 

հեռանկարները: 

       Նախագծի պարտադիր պայման է նրա հրապարակային պաշտպանությունը` 

աշխատանքի արդյունքների ցուցադրությունը (презентация), որի ընթացքում 

հեղինակը ոչ միայն պատմում է աշխատանքի ընթացքի մասին և ներկայացնում 

արդյունքները, այլև ցուցադրում է նախագծի խնդրի լուծման սեփական փորձն ու 

գիտելիքները, ձեռք բերած իրավասությունը: 

      Իր էությամբ ուսուցման նախագծային մեթոդը նման է զարգացնող ուսուցմանը, 

որի դեպքում իրականացվում է նպատակասլաց ուսումնական գործընթաց: 

Սովորողը, լինելով այդ գործունեության լիարժեք գործող մարդ, գիտակցորեն 

նպատակներ է դնում է և ստեղծագործաբար հասնում դրանց:/2/ 

Արդիական      համարելով  բնության  պահպանության հարցը  և կարևորելով, որ 

դեռևս  տարրական դասարններից  սովորողները  պետք  շփվեն բնության հետ, սիրեն 

այն, սիրեն  Երկիր  մոլորակը՝ ընտել էինք  << Պահենք, պահպանենք, ծաղկեցնենք   

մեր  մոլորակը>> թեման։ 

 

             Նախագծային ախատանքի   նախապատրաստական  փուլ  

 

         Բոլոր  սովորողներն  ունեին  էկո գրիչներ, որոնց  ծայրերին  կային  տարբեր  

սերմեր։ Ստեղծվեցին հնարավորություններ  և պայմաններ   հետագա 

աշխատանքների համար: Թվային միջոցներից կիրառվում է համացանցին  միացված 

անհատական  պլանշետ   կամ նոթբուք , սմարտֆոններ:/Սարքերն  օգտագործվում են 

ուսուցչի օգնությամբ/ 

         Որպես խթանման միջոց ընտրվեց բնության գրկում աշխատանքները` 

հանրօգուտ, անհատական   փոքրիկ  ծաղկանոցների  ստեղծում:Որի 

արդյունքում բնագետիկները կատարեցին իրենց առաջին քայլերը: Նրանք  նախ  

ցանեցին  իրենց  գրիչների  սերմերը, ապա  ջրում և ամեն օր խնամում են  դրանք:  

Անհամբերությամբ  սպասում էին , թե ում մոտ  ինչ  է  ծլելու։ 

 

https://tamaramarimyan.wordpress.com/2013/09/12/%D5%A2%D5%B6%D5%A1%D5%A3%D5%A5%D5%BF%D5%AB%D5%AF%D5%B6%D5%A5%D6%80%D5%AB-%D5%A1%D5%BC%D5%A1%D5%BB%D5%AB%D5%B6-%D6%84%D5%A1%D5%B5%D5%AC%D5%A5%D6%80%D5%A8/
https://tamaramarimyan.wordpress.com/2013/09/17/%D5%B0%D5%A1%D5%BB%D5%B8%D5%B2%D5%B8%D6%82%D5%A9%D5%B5%D5%A1%D5%B6-%D5%AE%D5%A1%D5%B2%D5%AB%D5%AF/
https://tamaramarimyan.wordpress.com/2013/09/17/%D5%B0%D5%A1%D5%BB%D5%B8%D5%B2%D5%B8%D6%82%D5%A9%D5%B5%D5%A1%D5%B6-%D5%AE%D5%A1%D5%B2%D5%AB%D5%AF/

Նախագծային, հետազոտական աշխատանքի կազմակերպման փուլում 

  սովորողները  ուսումնասիրում, լուսանկարում, տեսանկարահանում  են  

ծաղկամանները     ծիլերը  երևալու  պահից  սկսած՝  նախապես  օրագրի  մեջ  նշելով, 

թե որ օրն են ցանել և ում մոտ  երբ  են  երևացել  ծիլերը,  կատարում են  

հետազոտական աշխատանքներ: 

 

Կազմակերպվում են հետաքրքիր ուսումնական պարապմունքներ  բաց երկնքի տակ: 

Սովորողները օրվա  տարբեր պահերի  դիտում են երկինքը, արևը և զրուցում: Իրենց 

չափման միավորներով` քար, կարտոֆիլ, մետաղադրամ, գնդակ և այլն ,որոշում 

արևի մեծությունը, հեռավորությունը, գույնը : 

Կապ  են  հաստատում  արևի  առկայության  և ծիլերի  ի հայտ գալու  ժամանակի  

հետ։ Այսպիսով զարգանում են տարրական թվաբանական, բնագիտական  

գիտելիքներ: 

https://tamaramarimyan.wordpress.com/2013/09/20/%D5%B8%D6%82%D5%BD%D5%B8%D6%82%D5%B4%D5%B6%D5%A1%D5%BD%D5%AB%D6%80%D5%B8%D6%82%D5%B4-%D5%A5%D5%B6%D6%84-%D5%A5%D6%80%D5%AF%D5%AB%D5%B6%D6%84%D5%A8-%D5%A1%D6%80%D6%87%D5%A8/

Քանի որ խոսքի զարգացումը ամենակարևոր խնդիրն է  տարրական   դասարանում, 

հետևաբար նախագծի իրականցման ողջ գործընթացում շարունակվում են 

ստեղծագործական աշխատանքները /Օգտվում ենք Ջ.Ռոդարիի հնարքներից/ 

Ծաղիկների շուրջ պատմություններ են հորինում, օրինակ, «Եթե  ծաղիկը  շատ 

ծիծաղեր,…»  , ինչի՞ց է կախված արևը, Ինչ  կցանկանային , որ ծլեր ՝ ծաղիկ, թե 

ուտելու  կանաչի: Քանի  որ  բնակվում  ենք  գյուղական  համայնքում՝ Շենավանում, 

բոլոր  ծնողներն էլ    օգնում  էին, , զրուցում, խորհուրդներ   տալիս։ 

Հարցրեցինք արևի վնասակար ազդեցության մասին: Իսկ ամենահետաքրքիր մասն 

այն էր, երբ  յուրաքանչյուրը  մի  հարթ  քարի  վրա  ծիլ   նկարեց  ու  դարձրեցինք  

դա  արև՝  մեր  դասարանի  զարդը։ Այդ  գործում  մեզ  օգնում  էր  տեխնոլոգիայի և  

կերպարվեստի  ուսուցիչները։ Կարևորելով  արևի  գոյությունը  բույսերի ծլման ու 

աճելու     գործում՝   մենք արև  պատրաստեցինք։

 

 Այն շատ վառ ու գունեղ ստացվեց: 

      Շատ հետաքրքիր ստացվեց, երբ բեմականացրեցինք Հ. Թումանյանի 

«Լուսաբացին » բանաստեղծությունը: 

        Ուսումնական պարապմունքներին   թղթի  վրա, իսկ  տանն արդեն  

անհատական  պլանշետների  առկայության պայմաններում սովորողները նկարեցին  

այն  ծիլերը, որոնք  նրանց  մոտ  ծլել էին։ 

https://tamaramarimyan.wordpress.com/2013/09/17/%D5%A1%D5%B8%D6%82%D5%A4%D5%AB%D5%B8%D5%A3%D5%AB%D6%80%D6%84/
https://tamaramarimyan.wordpress.com/2013/09/17/%D5%A1%D5%B8%D6%82%D5%A4%D5%AB%D5%B8%D5%A3%D5%AB%D6%80%D6%84/
https://tamaramarimyan.wordpress.com/2013/09/20/%D5%B4%D5%A1%D5%B5%D6%80%D5%AB%D5%AF%D5%AB-%D5%AD%D5%B8%D6%80%D5%B0%D5%B8%D6%82%D6%80%D5%A4%D5%A8/#more-166
https://tamaramarimyan.wordpress.com/2013/09/20/%D5%B4%D5%A1%D5%B5%D6%80%D5%AB%D5%AF%D5%AB-%D5%AD%D5%B8%D6%80%D5%B0%D5%B8%D6%82%D6%80%D5%A4%D5%A8/#more-166
https://tamaramarimyan.wordpress.com/2013/10/10/%D5%A4%D5%A1%D5%BD%D5%A1%D6%80%D5%A1%D5%B6-%D5%A9%D5%A1%D5%BF%D6%80%D5%B8%D5%B6/
https://tamaramarimyan.wordpress.com/2013/10/10/%D5%A4%D5%A1%D5%BD%D5%A1%D6%80%D5%A1%D5%B6-%D5%A9%D5%A1%D5%BF%D6%80%D5%B8%D5%B6/

     Տեխնոլոգիական հմտությունները զարգացնելու նպատակով իրականացրեցինք  

խոհանոցային գործունեություն․  երեխաներից  յուրաքանչյուրը  հորինում է  իր 

<<բաղադրատոմսը>>, որտեղ օգտագործվում էին ծլած կանաչիները  ։ 

           Կազմակերպվում են ուսումնական ճամփորդություններ: ՈՒսումնական 

ճամփորդություն  դպրոցամերձ  հողամասեր, որտեղ  կային  նաև  ծաղիկներ: 

      Ըստ  կրտսեր դպրոցի օրացույցի, << Պահենք,  պահպանենք , ծաղկեցնենք  մեր   

մոլորակը>> նախագծի իրականացման ժամանակահատվածում իրականացվում են 

այլ նախագծեր` ինչպիսիք են   ճամփորդություն  տարածության մեջ /ֆիլմի դիտում/, 

հավաքներ, էքսկուրսիաներ։ 

       «Պահենք,  պահպանենք , ծաղկեցնենք   մեր  մոլորակը» նախագիծն 

իրականացվում է «Իմացումի հրճվանք» ծրագրի ուսպլանին զուգահեռ: Բոլոր 

ուսումնական նյութերը  ծրագրային են և ընտրված են նախագծի թեմային 

համապատասխան: 

                    Նախագծի ամփոփման-գնահատման փուլում  

իրականացրեցինք ևս մի խոհանոցային  գործունեություն ` պատրաստեցին  

թեմատիկ « թագավորական  աղցաններ», անվանումներ  տվեցինք  դրանց   և 

կազմակերպեցինք հյուրասիրության, որին մասնակցում էին նաև ծնողները: 

Յուրաքանչյուր  սովորող  ներկայացրեց  իր  նախագծի  օրագիրը, բացատրեց ,թե ինչ  

բույս  է  ծլել իր մոտ, ինչպես կարելի է այն օգտագործել առօրյայում:Նրանց մոտ 

ձևավորվեց սովորել սովորելու կարողունակությունը, դարձան ավելի 

հետաքրքրասեր ու նախաձեռնող: 

Արդյունքում սովորողների մոտ 

 զարգանում է  խոսքը 

 մտքերը  ձևակերպելու և դրանք  ազատ արտահայտելու կարողությունը: 

 ձեռք է բերում արևի, բույսերի , Երկիր մոլորակի մասին տարրական գիտելիքներ 

 Զարգանում է երևակայությունը, ուշադրությունը, դիտողականություն, 

աշխատասիրությունը 

 Ձևավորվում են երաժշտության ունկնդրման միջոցով աշխատելու, 

ստեղծագործելու կարողություններ: 

https://tamaramarimyan.wordpress.com/2013/10/07/%D5%A6%D5%A1%D6%80%D5%B4%D5%A1%D6%81%D5%A1%D5%AE-%D5%B4%D5%A5%D5%A4%D5%AB%D5%A1%D5%B4%D5%BC%D5%B8%D6%82%D5%A9%D5%AB%D5%AF%D5%B6%D5%A5%D6%80-%D5%A1%D5%BD%D5%BF%D5%B2%D5%A1%D6%81%D5%B8%D6%82%D6%81%D5%A1/
https://tamaramarimyan.wordpress.com/2013/10/07/%D5%A6%D5%A1%D6%80%D5%B4%D5%A1%D6%81%D5%A1%D5%AE-%D5%B4%D5%A5%D5%A4%D5%AB%D5%A1%D5%B4%D5%BC%D5%B8%D6%82%D5%A9%D5%AB%D5%AF%D5%B6%D5%A5%D6%80-%D5%A1%D5%BD%D5%BF%D5%B2%D5%A1%D6%81%D5%B8%D6%82%D6%81%D5%A1/
https://tamaramarimyan.wordpress.com/2013/09/05/109/
https://tamaramarimyan.wordpress.com/2013/10/15/%D5%BF%D5%AB%D5%A5%D5%A6%D5%A5%D6%80%D5%A1%D5%AF%D5%A1%D5%B6-%D5%A9%D5%AD%D5%AB%D5%AF%D5%B6%D5%A5%D6%80/

 Սովորողը ձեռք է բերում մեդիահմտություններ 

 տեխնոլոգիական հմտություններ 

 խմբով աշխատելու կարողություն 

Երեխաներին  ցուցադրեցինք  համացանցից  ներբեռնված  նկարներ։ Նրանց  

առաջարկեցինք  այնպես  ուշադիր և նախաձեռնող  լինել, որ արդյունքում ստանանք 

նկարներին  համապատասխան  արդյունք։ 

Մի հայտնի միտք կա.«Ամեն ինչի ավարտը, մի նոր բանի սկիզբ է:» :  

Հաջորդ  նախագծի  գաղափարն  արդեն կա և պետք  է  այն  իրագործել։ 

Եզրակացություն 

       Ինչպես հայտնի է, նախագծերը լինում են անհատական և խմբային:  Խմբային 

նախագիծը թույլ է տալիս լուծել ինչպես մի շարք ուսումնական, այնպես էլ հատուկ 

դաստիարակչական խնդիրներ:Խմբային  նախագծային  աշխատանքի  ժամանակ 

կարևոր է խմբի ճիշտ  ձևավորումը։ Իդեալական խմբի անդամները պիտի լինեն 

ակտիվ, ինքնուրույն և պատասխանատու անձինք: Նրանք պետք է լինեն 

գաղափարներով հարուստ, բանիմաց, անընդհատ պրպտող, փնտրող, հետազոտող: 

Սովորողները պիտի կարողանան համագործակցել, ցուցաբերել ճկունություն և 

սկզբունքայնություն, հարգեն դիմացինի կարծիքը և հարկ եղած դեպքում 

հաստատակամորեն պնդեն իրենց կարծիքը, իսկ փոխզիջման գնան հանուն 

ընդհանուր նպատակի:Ցուցաբերեն նախաձեռնողականություն, կարողանան 

սովորեցնել սովորածը, սովորել սովորել։ Մի պահ նույնիսկ դժվար է պատկերացնել 

իրական դպրոցական իրավիճակ, որտեղ կարելի է իրագործել վերը նշված բոլոր 

պայմանները: Բայց եթե սովորողները նախագծեր իրականացնեն հինգերորդ 

դասարանից սկսած, ապա ութ-իններորդ դասարաններում նրանք կկարողանան 

աշխատել խմբային նախագծերի վրա առանց դժվարությունների: 

         Խմբային նախագծերը չեն կարող երկարաժամկետ լինել: Սովորողները 

կդժվարանան երկար ժամկետով համագործակցել և միասնական աշխատանք 

իրականացնել: Դասավանդողին նույնպես դժվար կլինի հետևել երկարատև խմբային 

աշխատանքին, այդ պաճառներով էլ խմբային աշխատանքները, որպես կանոն, 

ուսումնական են և կարճաժամկետ: 

     Խմբային նախագծերը նպատակահարմար է իրականացնել, երբ դասարանում 

կարիք կա ձևավորելու «կոլեկտիվ» հասկացությունը, երեխաներին սովորեցնելու 

համագործակցել միմյանց հետ: Սակայն խմբային աշխատանքի ժամանակ ոչ բոլոր 

սովորողներն են հնարավորություն ունենում ակտիվ և հավասար մասնակցություն 

ցուցաբերելու աշխատանքի բոլոր փուլերում: Միշտ էլ ինչ-որ մեկը կատարում է 

հիմնական աշխատանքը, իսկ մյուսը՝ անցնում երկրորդ պլան: Այդ իսկ պատճառով 

խմբային նախագծերի հետ համատեղ սովորողները պետք է իրենց ուժերը փորձեն 

նաև անհատական նախագծերում: 

Շատ  կարևոր է , որ ընտրված  թեման  հոգեհարազատ  լինի  խմբի, եթե ոչ բոլոր, 

գոնե մեծամասնության համար։ 

Մեջբերում  անենք  Մարիյա  Ստուպնիցկայայի <<Ի՞նչ է  ուսումնական  նախագիծը>> 

գրքից։ Նա  շատ  ճիշտ  ներկայացնում  է  խմբային և անհատական  նախագծային  

աշխատանքերի  դրական  և  բացասական  կողմերը։ 

Խմբային և անհատական նախագծերի առանձնահատկությունները 

Աշխատանքի տեսակը Դրական կողմեր Բացասական կողմեր 

Խմբային նախագիծ 

 Ձևավորվում է 

համագործակցելու, Ճկունությո

ւն ցուցաբերելու, դիմացինի 

կարծիքի հետ հաշվի նստելու, 

հանուն ընդհանուր նպատակի 

փոխզիջման գնալու 

կարողությունները: 

 Նախագիծը կարող է ավելի 

խորը և բազմակողմանի 

իրականացվել: 

 Թույլ է տալիս աշխատանքի 

բաժանում կատարել, և խմբի 

յուրաքանչյուր մասնակից 

կարող է առավելագույնս 

ցուցաբերել իր հմտությունները 

այն աշխատանքում, որը նա 

 Առանձին սովորողներ 

հնարավորություն են 

ստանում ակտիվություն 

չցուցաբերելու և մնալու 

խմբի ակտիվ անդամների 

ստվերի տակ: 

 Առանձին սովորողների մոտ 

լիովին չի ձևավորվում 

պատասխանատվության 

զգացում խմբային 

աշխատանքի ընթացքի և 

ակնկալվող արդյունքի 

համար: 

 Դժվար է կազմակերպել և 

կոորդինացնել 

աշխատանքը: 

շատ լավ է կարողանում 

կատարել: 

 Խմբային աշխատանքը 

անվտանգ և 

համապատասխան միջավայր է 

ստեղծում անինքնավստահ և 

անհանգիստ երեխաների 

համար: Այն նպաստում է 

ձևավորելու ճիշտ 

փոխհարաբերություններ այդ 

երեխաների և նրանց 

հասակակիցների միջև, որի 

արդյունքում բարձրանում է 

ինքնագնահատականը: 

 Համատեղ աշխատանքը 

հնարավորություն է տալիս 

փորձ ձեռք բերելու՝ 

դիտարկելով մյուսների 

կատարած աշխատանքը և 

ավելի արդյունավետ լինելու 

ուսումնական պրոցեսում: 

 Դժվար է յուրաքանչյուր 

սովորողի կատարած 

ներդրումը գնահատել: 

Անհատական նախագիծ 

 Նախագծի հեղինակը ավելի 

լիարժեք և բազմակողմանի է 

ուսումնասիրում նախագիծն 

աշխատանքի բոլոր փուլերում: 

 Զարգանում է նախաձեռնելու 

հմտությունը, 

պատասխանատվության 

զգացումը, ակտիվությունը: 

 Նախագծի թեման կարող է 

 Համագործակցելու գործոնը 

բացակայում է: 

 Հնարավորություն չի տալիս 

ուրիշների կատարած 

աշխատանքից փորձ ձեռք 

բերել: 

 Աշխատանքն ավելի 

աշխատատար և 

պատասխանատու է 

առավելագույնս 

համապատասխանել սովորողի 

նախասիրություններին: 

 Նախագծի ընթացքն ու 

արդյունքը կախված են 

հեղինակից: 

 Վերջնական գնահատումն 

ավելի լիարժեք է արտացոլում 

կատարված աշխատանքի 

որակը: 

իրականացման բոլոր 

փուլերում: 

 

Կրթության  փոչձագետ  Սերոբ  Խաչատրյանն իր <<Ուսուցման  արդյունավետ  

հնարներ>>  գրքում  նշում է, որ արդյունավետ  ուսուցումը   ունի  յոթ  մոտեցում։ 

1․Մտաբերում  

2. Նյութի սփռում ժամանակի մեջ  

3. Խառը ուսուցում  

 4. Մանրամասնում  

5. Օրինակներով ուսուցում  

6. Պատկերի և տեքստի համադրում 

7. Մետաիմացություն /1/ 

Եթե  այս  բոլոր  մոտեցումները  ցուցաբերվեն  դասավանդման  ընթաքցում, ապա  

արդյունքն իրեն  սպասեցնել  չի տա, և մենք կունենք ՀՊՉ –ի  պահանջներին 

բավարարող  վերջնարդյունքներ։ 

Նախագծի  վերջում  դասարանում  ունեցանք  այսպիսի  գեղեցիկ  ձևավորված  Երկիր  

մոլորակ։ 

